
REPUBLIKA E KOSOVES/REPUBLIKA KOSOVA

GJYKATA THEMELORE GJAKOVE

Numri i 1éndés: 2024:189071

Daté: 24.12.2024

Numri i dokumentit: 06648806

C.nr.1555/24

GJYKATA THEMELORE GJAKOVE - Departamenti i Pérgjithshém, Gjyqtari Mirvet Thagi,
né ¢éshtjen juridike kontestimore té paditéses F.K. nga Gjakova, té cilén sipas autorizimit e
pérfagéson Ylli Bokshi, avokat né Gjakové, kundér té paditurés Komuna e Gjakovés - Drejtoria
Komunale e Arsimit, me bazén juridike: kompensim pér puné gjaté fundjavés, vlera e kontestit
500.00 euro, jashté seancés, me 24 dhjetor 2024, mori kété:

AKTGIJYKIM

I. REFUZOHET NE TERESI E PABAZUAR kérkesépadia e paditéses F.K. nga Gjakova, me
té cilén ka kérkuar qé t¢ DETYROHET e paditura Komuna e Gjakovés - Drejtoria Komunale
e Arsimit gé né emér té kompensimit té té ardhurave personale pér punén né fundjavé pér
periudhén nga 09.10.2021 e deri me 14.01.2023, té i paguaj paditéses pagén neto né shumé prej
328.96 euro, né emér té kontributit pensional shumén prej 36.13 euro, si dhe né emér té tatimit
né pagé shumén prej 14.24 euro, me kamaté ligjore prej 8%, e cila llogaritet nga data e
paragitjes se padisé e deri né pagesé definitive, né afatin prej 7 ditésh nga dita e marrjes se

aktgjykimit, nén kercénim té pérmbarimit.
I1. Secila palé i barté shpenzimet e veta té procedures.

Arsyetim
Paditésja pérmes té autorizuarit té saj, né kété gjykaté me daté 04.06.2024 ka parashtruar padi
kundér té paditurés, me objekt kontesti, kompensim pér puné gjaté fundjavés, vlera e kontestit,
500.00 euro. Né padi ka theksuar se paditésja éshté e punésuar tek e paditura né marrédhénie

té rregullté té punés, ku sipas vendimit t¢ MASHT numér 01/B, nr.1860, té datés 28.09.2021,

té punésuarit né arsim jané detyruar nga e paditura pér kompensimin e ditéve t€ mésimit té

humbura pér shkak té gjendjes sé pandesmisé COVID-19, pérkatésisht jané detyruar gé dhjeté
dité (10) té mésimit té zevendésohen-mbahen ditéve té shtune. Ka shtuar se sipas vendimit té
MASHT, nr.01/B, nr.2529, té datés 04.10.2022, té punésuarit né arsim jané detyruar gé teté
dité té mésimit té pa mbajtura sipas UA 05/2022 pér kalendarin e vitit shkollor 2022-2023 té
mbahen ditéve té shtune, ku paditésja nuk éshté paguar pér ditét pér té cilat ka punuar gjaté
fundjavés dhe pushimit pér té cilat konsiderohet sé paditésja ka punuar jashté orarit. Tutje ka
theksuar se paditéses né bazé té nenit 56 paragrafi 2 nénparagrafi 2.5 té Ligjit té Punés, i takon
paga shtesé né pérgindje té pagés bazé, pérkatésisht 50% né oré pér puné gjaté fundjaveés, duke
gené se e paditura nuk e ka kryer detyrimin e saj ndaj paditéses. Po ashtu, ka shtuar se ¢éshtjen
e kompensimit té pagave shtesé pér punét gjaté fundjavés sikurse né rastin konkret e ka béré
edhe Gjykata Themelore né Prishtiné me aktgjykimin C.nr.3443/2012, té datés 26.12.2018, i
vértetuar me aktgjykimin e Gjykatés se Apelit t¢ Kosovés Ac.nr.1666/19, té datés 23.07.2021,
e ky i vértetuar me aktgjykimin e Gjykatés Supreme té Kosovés Rev.nr.443/2021, té datés
10.01.2022. Me propozim pér gjykatén gé ta aprovoj kérkesépadiné e paditéses né térési té

bazuar.

Shpenzimet e procedurés i ka kérkuar dhe até né shumé prej 124.00 euro, pér pérpilim té padisé

shumén prej 104.00 euro, si dhe pér taksé gjyqgésore pér padi shumén prej 20.00 euro.

E paditura né pérgjigjen né padi té dhéné né kété gjykaté me daté 06.12.2024, ka parashtruar
se sipas kontratés sé lidhur né mes té paditéset dhe té paditurés né asnjé dispozité té kontratés
nuk ceket se punétori e gézon té drejtén pér kompensim té pagés shtesé, e té cilén kontraté e
kané nénshkruar dhe jané pajtuar me té gjitha kushtet e kontratés si pér detyrat dhe obligimet
gé kané. Ka shtuar se paditésja nuk éshté detyruar nga e paditura Komuna e Gjakovés, mirépo
Komuna e Gjakovés ka pranuar vendimin nga MASHTI pér kompensimin e oréve té humbura.
Tutje ka deklaruar se paditésja i éshté referuar nenit 56 té Ligjit té Punés, mirépo konsiderojmé
se kjo dispozité ligjore nuk i referohet rasteve kur kemi t& b&jmé me kompensimin e oréve té
humbura né puné, por i referohet punés shtesé krahas punés obligative me orar té ploté té
punémarrésit. Ka parashtruar se Udhézimi Administrativ nr.07/2021 pér kalendarin e vitit
shkollor 2021-2022, i 1éshuar nga MASHTI, n€ nenin 9 parasheh se “pér nxénésit ¢ shkollés se
mesme té larté-maturantet, jané té obliguara 160 dité mésimi 32 javé. Pér nxénésit e klasave 9,
10 dhe 11 jané té obliguara 175 dité, 35 javé. Pér nxénésit e klasave 1-8 dhe fémijét para fillor,
jané té obliguara 184 dité, 37 javé”, ashtu qé né rast se nuk do té zbatohej vendimi nr. 01B/2021,

pér kompensimin e ditéve té mésimit t&é humbura pér shkak té gjendjes me pandeminé Covid-

19, nuk do té arrihej respektimi i dispozitave té nenit 9 t¢ UA Nr.07/2021. Tutje ka theksuar se
me vendimin e MASHTI Nr.013/453, té datés 04.10.2022 pér plotésimin e kalendarit té vitit
shkollor 2022-2023 jané pércaktuar qarté ditét e zévendésimit. Pér fund ka theksuar se
kérkesépadia e paditéses éshté parashkruar konform Ligjit t¢ Punés, e po ashtu nga ana e
paditéses nuk jané shterur mjetet administrative para se té dorézohet padia né gjykaté. Me

propozim pér gjykatén gé té refuzohet kérkesépadia e paditéses si e pabazuar.

Shpenzimet e procedurés i ka kérkuar.

Pasi gé gjykata béri vlerésimin e secilés prové vec e ve¢ dhe té gjitha sé bashku, mbéshtetur né
dispozitén e nenit 8 té LPK- sé, arriti né pérfundim se né kété céshtje juridike civile duhet

vendosur si né dispozitiv té kétij aktgjykimi.

Kérkesépadia e paditéses éshté né térési e pabazuar.

Gjykata lidhur me céshtje ka vendosur jashté seancés gjyqgésore, pas pranimit té pérgjigjes né
padi, duke u nisur nga fakti se, e drejta apo detyrimi pér mbajtjen e seancés gjyqgésore publike
nuk éshté e karakterit absolut, dhe né rrethana té caktuara mund té mos kérkohet mbajtja e njé
seance publike gjyqgésore. Lidhur me kété aspekt té procedurés, GJEDNJ né rastin Jussila vs.
Finland (Aktgjykimi i datés 23 néntor 2006, paragrafi 41), ka pércaktuar se, “Detyrimi pér
mbajtjen e seancés gjyqésore publike nuk éshté absolut. Pra, ekzistojné rrethana gé nuk
kérkojné mbajtjen e njé seance gjygésore publike, dhe até p.sh., kur nuk ka céshtje té
besueshmérisé ose fakte té kontestuara mes paléve dhe gé determinojné mbajtjen e njé seancé
gjygésoré, andaj, gjykata mund té vendos né ményré té drejté dhe té arsyeshme lidhur me
¢éshtjen né bazé té parashtresave té paléve dhe materialeve tjera té shkruara.” Gjykata duke
marré parasysh kété, vendosjen né kété ményré e bazoj duke u nisur nga natyra jo komplekse
e ¢éshtjes si dhe duke u bazuar né nenin 399 paragrafi 1 t€ LPK i cili parasheh se: “Kur gjykata,
pasi t’i arrijé pérgjigja né padi, konstaton se nga faktet e treguara né padi nuk del themelésia
e kérkesépadisé, atéheré ajo do te jep vendimin meritor me té cilin refuzohet si e pathemelté

kérkesépadia.”

Nga shqyrtimi i shkresave té 1éndés dhe vlerésimi i pérgjigjes né padi, gjykata konstatoi se né

mes paditéses dhe té paditurés nuk éshté kontestuese se paditésja éshté né marrédhénie pune

tek e paditura sipas kontratés se punés me numér 10/116 e datés 01.09.2015, té lidhur né mes

paditéses dhe té paditurés.

Me dispozitén e nenit 2 pika 2.1 té kontratés sé punés té paditéses, shprehimisht éshté
pércaktuar se: “Puné kryesi éshté i obliguar ta realizojé plan programin mésimor pér vendin
pérkatés té punés duke u bazuar né Ligjin mbi Arsimin Parauniversitar né Republikén e
Kosovés dhe né aktet e tjera nénligjore té cilat i rregullojné fushat pérkatése relevante pér
vendin e tij/saj té punés”.

MASHT, duke vepruar konform Ligjit pér Arsimin Parauniversitar, ka nxjerré akt nénligjor
pér té pércaktuar plan-programin mésimor, konkretisht Udhézimin Administrativ Nr.07/2021,
pér Kalendarin e vitit shkollor 2021-2022, si dhe Udhézimin Administrativ Nr.05/2022, pér
Kalendarin e Vitit Shkollor 2022-2023.

Né nenin 1 t€ kétyre udhézimeve pércaktohet se “Ky udhézim administrativ ka pér géllim té
pércaktoj fillimin dhe mbarimin e vitit shkollor, respektivisht té vitit mésimor, sipas niveleve,
pushimin diméror, pushimin pranveror, festat publike pér nxénésit e shkollave fillore, klasave
para filloré, shkollave té mesme té uléta, shkollave mesme té larta, institucioneve parashkollore

dhe gendrat burimore pér mésim dhe késhillim”.

Né nenin 9 t&¢ UA 07/2021 dhe né nenin 8 té UA 05/2022, né ményré té njéjté éshté paraparé
se “Ditét dhe javét e obliguara t€ mésimit dhe t&€ punés’’ P&ér nxénésit e shkoll€s s€ mesme té
larté-maturantet, jané té obliguar 160 dité mésimi, tridhjetedy (32) javé. Pér nxénésit e klasave
9, 10 dhe 11-té, jané té obliguara, 175 dité mésimi. 35 javé. Pér nxénésit e klasave 1-8 dhe
fémijét para fillor, jané té obliguara 185 dité mésimi, 37 javé. Institucionet parashkollore, duhet
té marrin pér bazé festat zyrtare né pajtim me nenin 7 té kétij udhézimi. Pushimet verore pér
institucionet parashkollore rregullohen nga institucionet parashkollore né bashképunim me
DKA-ng, gjaté periudhés kohore 1 korrik deri mé 15 gusht, ku brenda késaj periudhe kohore
planifikojné pushimin vjetor né bazé té ligjit té punés. Né Qendrat Burimore pér mésim dhe
késhillim me konvikt, né rast se festa éshté gjaté ditéve té punés, u lejohet té planifikojné
zévendésimin e mésimit, pa humbur nga ditét dhe javét e obliguara pér mésim. Pér ¢do

ndryshim té kalendarit shkollor, MASHTI merr vendim té veganté”.

Pra nga pérkufizimi i késaj dispozite, del se MASHTI me akt nénligjor pércakton ditét dhe
javét e obliguara t€ mésimit dhe té punés dhe se ndryshimi i kétij Udhézimi, sipas nenit 8
paragrafi 7 té tij, béhet me vendim.

Me daté 28.09.2021, MASHTI, me vendimin numér 01B/292, ka marré vendim pér
kompensimin e 18 ditéve té mésimit t& humbura pér shkak té gjendjes me pandeminé Covid-
19 pér vitin shkollor 2021-2022, duke pércaktuar sakté se ditét e mésimit té zévendésohen —

mbahen té shtunave.

Tutje para fillimit té vitit shkollor 2022/2023, SBASHKU, me datén 25.08.2022 kishte vendos
qé té futet né grevé, si rrjedhojé e grevés mésimdhénésit nuk i kané pérmbushur detyrimet gé
dalin nga kontratat e tyre té punés, pérkatésisht nuk kané implementuar Udhé&zimin
Administrativ nr. 05/2022 pér Kalendarin e Vitit Shkollor 2022-2023.

Pasi qé me datén 03.10.2022 SBASHKU e kishte ndérpreré grevén, MASHT konform nenit 8
par. 7 t& UA.Nr.05/2022, ka nxjerr vendimin numér 0113/453 té datés 04.10.2022 pér
Plotésimin dhe Ndryshimin e Kalendarit té Vitit Shkollor 2022-2023, me té cilin vendim ishte
pércaktuar qé té zévendésohen ditét e humbura gjaté grevés, ashtu qé ishte vendosur qé
kalendari mésimor i vitit shkollor 2022/2023 té realizohet edhe né teté (8) dité té fundjaveés,
konkretisht ditén e shtuné té datave 15.10.2022, 22.10.2022, 29.10.2022, 12.11.2022,
26.11.2022, 10.12.2022, 24.12.2022, 14.01.2023. Ndérkaq, po me kété vendim (pika 9) ishte
pércaktuar qé mésimdhénésit té cilét nuk kané marré pjesé né grevé té zbatojné kalendarin

mésimor té pércaktuar me UA.nr.05/2022 (pra té njéjtit nuk kané punuar gjaté ditéve té shtune).

Po ashtu duhet theksuar faktin se pavarésisht se né Ligjin pér Grevat, né nenin 18 paragrafi 1
té tij thuhet se “Gjaté zhvillimit té grevés pezullohen detyrimet, qé rrjedhin nga Kontrata e
Punés”, ndérsa me plotésim ndryshimin e Ligjit pér Grevat, neni 7 par. 1, pércakton se “Neni
18 1 ligjit bazik, paragrafi 1., pas togfjaléshit “Kontrata e Punés °” shtohet fjalia “duke pérfshiré
té drejtén né pages€ dhe detyrimin e bindjes pér t&€ punuar”, pra pércaktohet qé pezullohen té
drejtat nga kontrata e punés, duke pérfshiré edhe pagesén e mésimdhénésve si grevist, andaj
éshté fakt i njohur botérisht gé té gjithé mésimdhénésit, duke u pérfshiré edhe paditésja, gjaté

periudhés sé grevés kané realizuar pagén e rregullt mujore sikurse té kishte punuar.

Nga té lartcekurat, gjykata vérteton se pretendimi i palés paditése pér kompensimin e pagés
shtesé pér shkak té punés mé té gjaté se sa orari i ploté i punés, &shté né térési i pabazuar, pér
arsye se orét e punés pér paditésen si né kontratén e saj té punés, jané té pércaktuara né
Udhézimin Administrativ me nr.07/2021, si dhe Udhézimin Administrativ nr.05/2022 pér
Kalendarin e Vitit Shkollor 2022-2023 dhe né vendimin me numér 0113/453 té datés
04.10.2022 pér Plotésimin dhe Ndryshimin e Kalendarit té Vitit Shkollor 2022-2023, ku pér

5(7)



2024:189072

Numri i léndés: 2024:189071
Daté: 24.12.2024
Numri i dokumentit: 06648806

paditésen si mésimdhénése, sipas kontratés sé punés sé tij ka pasur té pércaktuar 20 oré mésimi
né javé, andaj paditésja me asnjé prové nuk ka argumentuar faktin se e njéjta ka punuar mé
gjaté se sa orari i punés sé pércaktuar né UA nr.07/2021 dhe UA nr.05/2022 dhe né kontratén
e saj té punés, e si rrjedhojé nuk mund té zbatohet neni 56 i Ligjit té Punés pér kompensimin e
punés jashté orarit, sepse paditésja me punén e realizuar gjaté té shtunave té periudhés
09.10.2021 e deri me 14.01.2023, nuk ka punuar oré shtesé, por e njéjta ka zbatuar vetém
detyrimin e saj pér té pérmbushur orét e saj mésimore, té pércaktuara nga kontrata e punés, e
né té cilén kontraté nuk jané té pércaktuara ditét e javés brenda té cilave duhet té pérmbushén
orét mésimore, por vetém fondi i oréve mésimore, andaj me vendimi pér kompensimin e ditéve
té mésimit t¢ humbura pér shkak té gjendjes me pandeminé Covid-19 si dhe vendimi pér
plotésimin dhe ndryshimin e vitit kalendarik té vitit shkollor 2022-2023, nuk nénkuptojné
faktin se paditésja né ményré burimore ka punuar oré mé tepér se sa ato té pércaktuara né UA
nr.07/2021 dhe UA nr.05/2022, si dhe fakti se ajo ka punuar ditéve té shtuna, né asnjé formé
nuk ka cenuar té drejtat e saj té njohura me ligjet né fuqi, vegse ka kompensuar orét e humbura
pér arsyet e dhéna si me larté. Andaj, gjykata ka vlerésuar se kéto dispozita té kétyre akteve

normative vlejné edhe pér punén né kohén e pushimit pranveror, veror dhe diméror.

Gjykata ka vlerésuar pretendimin e té paditurés lidhur me parashkrimin e kérkesés, mirépo njé
pretendim i tillé nuk gjeti mbéshtetje marré parasysh dispozitén e nenit 87 té Ligjit té Punés, e
cila dispozité ka paraparé realizimin e té drejtave té te punésuarve né afatin prej 3 viteve, andaj
marré parasysh periudhén e kérkuar pérkatésisht 09.10.2021 deri me daté 14.01.2023, si dhe
paragitjen e padisé, rezulton se pjesa e kérkesépadisé se paditéses nuk éshté e pérfshiré né afatin
e parashkrimit, ngase nga koha kur ka lindur e drejta pér té kérkuar kompensimin objekt
kontesti, e deri né paragitjen e padisé nuk ka kaluar afati 3 vjecar.

Jané vlerésuar dhe pretendimet e tjera té paléve ndérgjyqése, mirépo té njéjtat nuk Kkishin

ndonjé réndési pér vendosje ndryshe nga ana e gjykatés.

Andaj, pér arsyet e dhéna né kété aktgjykim, pasi gé gjykata ka konstatuar se nga faktet e
treguara né padi nuk del themelésia e kérkesépadisé, ka vendosur gé té refuzojé né térési

kérkesépadiné e paditéses si né pikén I té dispozitivit té aktgjykimit.

Lidhur me shpenzimet e procedurés kontestimore, gjykata ka vendosur bazuar né nenin 450 gé

pércakton se “Secila palé paraprakisht veté i barté harxhimet gé i ka shkaktuar me veprimet

procedurale té veta”, ¢ lidhur me nenin 463.1 té té njéjtit ligj qé pércakton se “Pér pagimin e
shpenzimeve procedurale gjykata vendosé vetém me kérkesén e specifikuar té palés, pa béré
asnjé shqyrtim verbalisht lidhur me kérkesén”, si né piken 11 té dispozitivit té aktgjykimit.

Nga sa u tha mé larté, gjykata vendosi si né dispozitiv té kétij aktgjykimi, bazuar né nenin,
143.1 dhe 399 té LPK-sé.
GJYKATA THEMELORE GJAKOVE
Departamenti i Pérgjithshém
C.nr.1555/24, me 24 dhjetor 2024
GIYQTARI
Mirvet Thagqi

UDHEZIM JURIDIK:

Kundér kétij aktgjykimi éshté e lejuar ankesa né afat
prej 7 ditésh, nga dita e marrjes sé té njéjtit,
Gjykatés sé Apelit t¢ Kosovés né Prishting, pérmes
késaj Gjykate. Ankesa duhet té paragitet né kopje té
mjaftueshme pér palét dhe gjykatén.

